UMS anjur Kembara Merdeka Transhorneo

NIVERSITI ~Malaysia Sabah
(UMS) akan menganjurkan Kem-
bara Merdeka Transhorneo sem-
pena sambutan ulang tahun kemerde-
kaan ke-49, bermula 22 hingga 30 Ogos
ini.

Program kali kelima itu membabitkan
perjalanan lebih 3,000 kilometer meren-
tasi tiga negara iaitu Malaysia (Sabah
dan Sarawak), Brunei dan Indonesia (Ka-
limantan Barat).

Ia bakal disertai 56 mahasiswa pel-
bagai bidang pengajian yang akan me-
naiki 14 kenderaan empat pacuan roda
sehingga ke perhentian terakhir di Pon-
tianak, Kalimantan, sebelum kembali se-

mula ke Kota Kinabalu, Sabah.

Sekiranya berjaya menamatkan per-
jalanan program itu akan dicatatkan
dalam Malaysia Book of Records se-
bagai kembara perjalanan paling jauh
pernah dilakukan mana-mana institusi
pengajian tinggi awam di negara ini.

Menteri Pengajian Tinggi, Datuk Mus-
tapa Mohamed melanearkan program itu
di Bangunan Kumpulan Wang Simpanan
Pekerja, Karamunsing, Kota Kinabalu,
semalam.

Tahun lalu, UMS turut menganjurkan
program itu yang bermula dari Kota Ki-
nabalu hingga ke Kuching yang turut
merentasi Brunei membabitkan perja-

lanan sejauh lebih 2,000 kilometer.

Mustapa dalam ucapannya memuji
usaha yang dilakukan mahasiswa UMS
itu dan berharap ia akan dapat mencapai
objektif ditetapkan.

"Ini adalah satu program yang baik
kerana ia bakal memberi pelbagai pen-
dedahan berguna kepada semua peser-
ta.

“Di samping mendapat rakan dan me-
ngenali tempat baru, setiap peserta pasti
akan melalui banyak pengalaman me-
narik.

"Kita mengucapkan tahniah kepada
UMS dan semua peserta kerana mengan-
Jjurkan program ini,” katanya.



